ДЕДО МЕДО И КРУШАТА
Лица:Раскажувачот, дедо Медо,баба Меца,мечето Митко и верверичката Цаца.
Раскажувачот: Посадил дедо Медо круша. Крушата растела,растела и пораснала многу голема. Наесен гранките натежнале од зрелите круши. Дошол Дедо Медода ја искорне крушата. Корнел,корнел,но крушата не се помрднувала. Дедо Медо напомош ја викнал баба Меца.
Дедо Медо: Баба Мецано,баба Мецано дојди да ја искорнеме крушата!
Баба Меца: Еве,доаѓам дедо,доаѓам веднаш!
Раскажувачот: Дошла баба Меца и се фатила за дедо Медо,а тој за крушата.Наваму-натаму крушата не се корне.Баба Меца го викнала напомош внукот Мишко.
Баба Меца:Меченце Мишко дојди да ни помогнеш да ја искорнеме крушата!
Mечето Мишко: Еве,доаѓам бабо,доаѓам!

Раскажувачот:Така се нафатиле: Мишко за баба Меца,баба Меца за дедо Медо,а тој за крушата.Натаму-наваму крушата не се корне.Мечето Мишко ја викнало верверичката Цаца.
Mечето Мишко: Верверичке Цаца,верверичке Цаца, дојди да ни помогнеш да ја искорнеме крушата!

Верверичката Цаца: (Доаѓа и се чуди.)  Па ,што правите вие овде!?
Мечето Мишко: Дедо ми посади круша. Таа порасна,голема,преголема.Оваа есен ни роди зрели круши.Дојдовме да ја искорниме и да ги обериме крушите.Сите корневме заедно,но крушата не се искорна. Те повикавме да ни помогнеш.
Верверичката Цаца:Навистина вие мечките сте незнајковци. Зошто да ја искорнете крушата кога може да ги оберите зрелите круши,а дрвото круша ќе си остане да живее и понатаму. Идната година ќе ви роди уште повеќе и поубави круши..

Дедо Медо:Па ние не сме го знаеле ова. Ние гледаме дека дедото секоја есен ја корне големата репа,а дедо Зајко го корне големиот морков.Те молам верверичке Цацо помогни ни да ги обериме зрелите круши,а ние ќе ти помогнеме да собереш многу ореви.лешници и жерави за в зима.
Верверичката Цаца: Јас и Мишко ќе се качиме горе и ќе ги бериме зрелите круши,а вие соберете и и редете ги во кошницата. Потоа сите заедно ќе ги однесеме дома во пештерата.
Раскажувачот:Така сите заедно ги обраа зрелите круши без да ја корнат крушата. Потоа мечките и помогнаа на верверичката да си собере плодови за зимата
